
Ite est s’Associazione Borghi Autentici 
d’Italia? 

S’Associazione Borghi Autentici d’Italia est 
un’assòtziu natzionale de comunes piticos (cun prus 
pagu de 5.000 abitantes), entes territoriales e 
organismos de isvilupu locale. Sunt totu biddas chi, 
postas in un’ambiente naturale bellu e cun unu 
patrimòniu istòricu-culturale caraterìsticu, tenent a 
coro sa tutela de su territòriu e de sos produtos 
tìpicos materiales e immateriales issoro. S’impinnu 
de s’Assòtziu est pròpiu s’avaloramentu de sas 
risorsas e de sas identidades locales, su rispetu de sas 
traditziones e de sa vida sèmplitze de sa zente a 
favore de s’isvilupu de una vida sotziale e 
econòmica menzus. 

In sos burgos de s’Assòtziu, Amministratziones e 
tzitadinos traballant pro mezorare sos servìtzios pro 
chi sa vida siat menzus e prus zente e impresas 
potzant èssere interessadas a ddue bìvere e a ddue 
traballare in s’arrispetu de  una vida sotziale serena e 
pro evitare chi sas biddas piticas siant semper prus 
pòberas e semper cun prus paga zente. 

Onniuna pro sa parte sua, custas biddas punnant a 
avalorare s’identidade pròpria, e si aperint a su 
mundu pro si fàghere a connòschere e fàghere a 
connòschere un’Itàlia vària in su paesàgiu e in sas 
traditziones, in s’istòria, in s’artisanadu e in sas 
produtziones locales. 

Sa redatzione de Novas sorradilesas est 
contivizada dae su Servìtziu linguìsticu sardu de 

su Comune de Sorradile 
Sotziedade Cooperativa L’ALTRA CULTURA) 

 
 
 

S’isportellu linguìsticu est a disponimentu de 
tzitadinos, maistros de iscola, professores, 
istudiantes pro cale si siat informatzione, duda, 
bibliografia, sitografia in contu de sa limba sarda, 
pro consulèntzias didàticas e pro cussizos chi 
pertocant sas règulas de iscritura de su sardu. 

 
 

Su Servìtziu est abertu: 
 

su zòbia dae sas 08,00 oras a sas 14,00 

                 Cuncursu de fotografia 
                  
 
“10 scatti autentici 

10 iscatos autènticos” 
 
Cun s’intentu de fàghere a connòschere su valore de 
s’ambiente e de sa cultura de sas biddas chi nde 
faghent parte, pro totu sos amantiosos de sa 
fotografia, S’Associazione Borghi Autentici d’Italia 
at cuncordadu unu cuncursu natzionale partzidu in 
duas editziones. 
 
Pro partetzipare a su cuncursu non si pagat. 
  
A pustis de sa prima editzione ierru – beranu, 
acabbada in su mese de abrile, sa segunda editzione 
istadiale-atonzu at a acabbare su 20  de su mese de 
santugaine de su 2012. 
 
Ogni cuncurrente podet mandare non prus de 10 
fotografias, a colores e/o nono, chi siant immàgines 
de sa zente, de s’ambiente naturale, de s’ambiente 
istòricu-architetònicu, de su cuntestu sotziale e/o 
religiosu o de sas produtziones de una de sas bidda 
de s’Assòtziu. 
 
Totu su regulamentu (mannària, curretziones, 
caraterìsticas tècnicas, …) est in su situ 
istitutzionale de su Comunu 
www.comune.bidoni.or.it 
 

Sas fotografias cherent mandadas, in formadu de 
definitzione bona a custu indiritzu de posta 
eletrònica:  concorso.foto@borghiautenticiditalia.it 
 
 
Pro sas arresones elencadas in su regulamentu 
s’Associazione Borghi Autentici d’Italia at a pòdere 
eliminare fotografias mandadas. 
 
Su cuncurrente depet cuntzèdere a s’Associazione 
Borghi Autentici d’Italia una litzèntzia cumpleta 
de impreu, a tempus indeterminadu, chi non si 
podet revocare. 
Sas fotografias, cun su nòmene de chie ddas at fatas  
semper indicadu, si ant a pòdere impreare pro 
comunicatziones print e web. Si in sas fotografias si 
bidet sas caras de sa persones, custas nde depent  
autorizare sa publicatzione (su mòdulu pro 
s’autorizatzione est in su situ 
www.borghiautenticiditalia.it. 
S’iscritzione a su cuncursu si faghet mandande una 
mail a concorso.foto@borghiautenticiditalia.it; 

atentzione a totu sos datos de pònnere. 
 
Cun sa limba de sa fotografia si depent contare, in 
manera crara, sas caraterìsticas, s’identidade de sas 
biddas chi faghent parte de s’Associazione Borghi 
Autentici d’Italia:  ambiente naturale e architetònicu, 
istòria e religione, sa zente de cale si siat edade, sas 
comunidades. 
 
 
 
Una giuria de espertos at a giudicare sas fotografias 
pro fàghere sa  graduatòria finale de ambas duas sas 
editziones e ant a detzìdere cale sunt sas menzus chi 
ant a bìnchere.  

Sa graduatòria finale at a essere posta in su situ 
www.borghiautenticiditalia.it, in Flickr e in sa 
pàgina Facebook Borghi Autentici. 
 
Sos resurtados de s’editzione istadiale – atonzu s’ant 
a connòschere in ocasione de una manifestatzione, 
chi s’at a fàghere in Roma a intro de su 20 de su 
mese de Nadale 2012. 
 
 
 
Sos prèmios pro ogni editzione sunt: 
 1° prèmiu: € 1.000,00 (milli/00) 
 2° prèmiu: Màchina fotogràfica NIKON 1J1 

BLACK + 1 NIKKOR 10-30MM + LEXAR 
SD PRO 133X 8GB 

 3° prèmiu: Coa de chida (3 dies – 2 notes) pro 
duas persones a mesu pensione in unu burgu 
autènticu (francu su perìodu de istagione arta). 

 
 
 
 
 
 

 
 

Sorradile est unu comunu de 
s’Associazione Borghi Autentici d’Italia 

